
ADMINISTRACION LOCAL

MUNICIPAL
SANTIAGO DE COMPOSTELA

Promocion Econdmica, Emprego e Comercio

Convocatoria e bases de seleccién reguladoras do proceso de contratacion de seis traballadoras, como persoal laboral, ao abeiro da subven-

cién concedida pola Conselleria de politica social e igualdade da Xunta de Galicia, anualidade 2026

CONVOCATORIA E BASES DE SELECCION REGULADORAS DO PROCESO DE CONTRATACION DE SEIS TRABALLADORAS,
COMO PERSOAL LABORAL, AO ABEIRO DA SUBVENCION CONCEDIDA POLA CONSELLERIA DE POLITICA SOCIAL E IGUALDADE

DA XUNTA DE GALICIA, ANUALIDADE 2026, PARA O FOMENTO DA CONTRATACION DE MULLERES QUE SOFREN VIOLENCIA DE
XENERO

PRIMEIRA. Obxecto

O obxecto desta convocatoria € regular o proceso de seleccion e contratacion laboral temporal de seis (6) traballadoras
ao abeiro da convocatoria do ano 2026 das subvenciéns destinadas ao fomento da contratacion de mulleres que sofren
violencia de xénero no ambito de colaboracion coas entidades locais galegas, no marco do Pacto de Estado contra a violen-
cia de xénero, prevista na Orde do 18 de decembro de 2025 da Conselleria de Politica Social e Igualdade.

Os postos de traballo que se van cubrir son 0s seguintes:

N° traballadoras Posto Grupo / titulacion Duracién Xornada
1 Técnica administrativa de apoio A2-Titulacién universitaria 12 meses 100 %
2 Administrativas de apoio C1 - Bacharelato ou equivalente 12 meses 100 %
2 Auxiliares administrativas de apoio C2 - ESO ou equivalente 12 meses 100 %
1 Uxier de apoio Agrupacions profesionais (AP) - Sen titulacion exixida (Estudios primaries) 12 meses 100 %

1.1 Contratacion

O Concello de Santiago de Compostela formalizara por escrito, no modelo oficial correspondente, os contratos das
mulleres que fosen seleccionadas e consten como tales nas actas do tribunal de seleccion.

A modalidade contractual sera CONTRATO DE TRABALLO TEMPORAL coas clausulas especificas de contratos para a
mellora da ocupabilidade e a insercion laboral (cédigo 405, tempo completo), a xornada completa e cunha duracion de 12
meses.

Retribuciéns brutas mensuais, incluida a prorrata de pagas extraordinarias, conforme ao informe de custos de persoal:

Posto Retribucion bruta mensual
Técnica administrativa de apoio 2.354,35 €
Administrativas de apoio 1.766,36 €
Auxiliares administrativas de apoio 1.5630,84 €
Uxier de apoio 1.44429 €

1.2 Funcions

As tarefas asignadas non substittiien postos de caracter estrutural. Enmarcanse en actividades e programas municipais
con obxecto e duracion pechada, actualmente en execuciéon na Concellaria de Dereitos e Servizos Sociais, Promocion
Econémica, Comercio e Xuventude, tales como o Programa Integrado de Emprego (PIE), o Programa Minerva ou outras
actuacions municipais de duracién determinada.

Enténdese por tarefa de apoio aquela de caracter auxiliar e complementario respecto da desenvolvida polo persoal
municipal, que non comporta a titularidade dun procedemento nin a sinatura de actos, e que se presta en actuacions de
duracién determinada.

En todo caso, as persoas contratadas estaran supervisadas por persoal funcionario ou laboral fixo do Concello, que
asumira a responsabilidade técnica e a sinatura dos actos administrativos correspondentes. A colaboracién das traballado-
ras contratadas limitarase as tarefas materiais e de apoio que se detallan a continuacién, sen asunciéon de competencias
resolutorias nin de tarefas de caracter permanente:

Técnica administrativa de apoio

o Colaboracion temporal na organizacién de arquivos e documentacion de proxectos subvencionados.

o Apoio puntual na elaboracion de informes ou memorias de actividades sociais.

0 Revision documental ou tarefas auxiliares de control de calidade administrativa dentro de programas concretos.
o Participacion en campanas informativas ou eventos municipais puntuais.

Administrativas de apoio

o Apoio en tarefas de atencién cidada en campanas especificas.

0 Xestién de rexistros temporais e arquivo de documentacion asociada a proxectos financiados ou de duracién
limitada.

0 Apoio a departamentos na distribucion de material informativo ou na organizacion de actividades puntuais.
- Auxiliares administrativas de apoio

o Colaboracion en tarefas basicas de oficina como fotocopiado, escaneo ou entrega de documentacion.

o Apoio loxistico en xornadas, tarefas de atencion cidada, talleres ou eventos municipais.

o Clasificacion e organizacion temporal de arquivos non permanentes.
- Uxier de apoio

o0 Apoio na recepcidon de visitantes en actividades ou eventos municipais non continuos.

o0 Acompanamento de persoas usuarias a dependencias municipais no marco de programas especificos.

o Apoio a loxistica de espazos durante actividades temporais (por exemplo, organizacion de cadeiras, sinalizacion
ou reparticion de material).

A persoa responsable do servizo velara, durante toda a vixencia dos contratos, para que as tarefas efectivamente
desempenadas se correspondan coas descritas nestas bases e non deriven, de feito, en funciéns de caracter estrutural ou
permanente. Ao remate dos contratos emitira un informe sobre as tarefas efectivamente desempenadas e a sua adecua-
cién ao previsto nestas bases.

Rematada a duracion de 12 meses prevista, non se procedera, en ningun caso, a concatenacion ou prorroga destes
contratos nin @ subscricion de novos contratos temporais para o desempeno das mesmas funcions coas mesmas persoas,
sen prexuizo do disposto na normativa laboral vixente en materia de sucesion de contratos.

SEGUNDA. Requisitos xerais das aspirantes

Segundo o artigo 6 da Orde do 18 de decembro de 2025, “as persoas destinatarias finais das subvencions reguladas
nesta resolucion seran as mulleres que sofren violencia de xénero, incluidas as mulleres vitimas que padeceran violencia
vicaria e mulleres vitimas de trata con fins de explotacion sexual inscrita como demandante de emprego ou como mellora de
emprego no Servizo Publico de Emprego de Galicia”. A violencia de xénero debera estar acreditada por calquera das formas
previstas no artigo 5 da Lei 11/2007, do 27 de xullo, galega para a prevencion e o tratamento integral da violencia de xénero.

Polo tanto, as aspirantes deberan ser vitimas de violencia de xénero, incluidas as mulleres que padecesen violencia
vicaria e as mulleres vitimas de trata con fins de explotacion sexual e/ou vitimas de explotacion sexual, e reunir os seguin-
tes requisitos:

1. Estar inscritas como demandantes de emprego, independentemente da sua situacion laboral, no Servizo Publico de
Emprego de Galicia.

2. Ter cesado a relacidon de convivencia co agresor.
3. Acreditar a situacién de violencia a través de calquera das seguintes formas (artigo 5 da Lei 11/2007):

a. Certificacion da orde de proteccion ou da medida cautelar, testemuio ou copia autenticada polo/a letrado/a da
Administracion de xustiza da propia orde de proteccion ou da medida cautelar.

Pagina2 /7

Nimero de anuncio 2026/7089



BOLETIN OFICIAL DA PROVINCIA DA CORUNA BO P BOLETIN OFICIAL DE LA PROVINCIA DE A CORUNA
Meércores, 4 de novembro de 2026 [Numero 211]) Miércoles, 4 de noviembre de 2026

b. Sentenza de calquera orde xurisdicional que declare que a muller sufriu violencia de xénero, ou documento xudi-
cial que declare que a muller é vitima de trata de seres humanos con fins de explotacién sexual e/ou explotacion
sexual.

c. Informe dos servizos sociais e/ou sanitarios da Administracion publica autonémica ou local no que se recolla a
condicién de vitima de violencia de xénero.

d. Informe dos servizos de acollida da Administracién publica autonémica ou local no que se recolla a condicién de
vitima de violencia de xénero.

e. Informe do Ministerio Fiscal que indique a existencia de indicios de violencia e/ou de trata con fins de explotacién
sexual e/ou explotacion sexual, auto de apertura de xuizo oral ou documento equivalente no que conste a exis-
tencia dos ditos indicios.

f. Informe da Inspeccién de Traballo e da Seguridade Social.

g. Informe das forzas e corpos de seguridade que indique a existencia de indicios claros de trata con fins de explo-
tacion sexual e/ou explotacién sexual.

En todo caso, a documentacion acreditativa da situacion de violencia de xénero debe estar emitida ou asinada nos 24
meses anteriores a data na que a Conselleria notifique as entidades locais que as candidatas seleccionadas cumpren os
requisitos da Orde, segundo o seu artigo 8.4.

Ademais, as aspirantes deberan reunir e acreditar os seguintes requisitos xerais:

- Ter nacionalidade espanola, sen prexuizo do disposto no artigo 57 do texto refundido da Lei do Estatuto Basico
do Empregado Publico, aprobado polo Real decreto lexislativo 5/2015, do 30 de outubro, respecto do acceso ao
emprego publico de nacionais doutros Estados.

- Posuir a capacidade funcional para o desenvolvemento das tarefas habituais do posto ao que aspira. Non padecer
enfermidade nin estar afectada por ningunha limitacion fisica ou psiquica incompatible co desempeno das corres-
pondentes funcidéns. As persoas con discapacidade deberan achegar certificacion do organismo correspondente,
facelo constar na instancia e indicar se precisan adaptaciéns para a realizacién das probas.

- Ter cumpridos 0s 16 anos e non exceder, se € 0 caso, da idade maxima de xubilacién forzosa.

- Non estar separada, mediante expediente disciplinario, do servizo de calquera das administracions publicas ou dos
6rganos constitucionais ou estatutarios das comunidades auténomas, nin estar en situacion de inhabilitacién abso-
luta ou especial para empregos ou cargos publicos por resolucidon xudicial. No caso de ser nacional doutro Estado,
non ter sido inhabilitada, ou en situacién equivalente, nin ter sido sometida a sancidn disciplinaria, ou equivalente,
que impida, no seu Estado, nos mesmos termos, 0 acceso ao emprego publico.

- Non estar incursa en ningunha das causas de incapacidade ou incompatibilidade, conforme & normativa vixente.

- Ser convocada polo Servizo Publico de Emprego de Galicia: figurar na sondaxe remitida pola Oficina de Emprego de
Santiago, correspondente & oferta de emprego presentada polo Concello, na categoria profesional a que se pretende
optar e cos requisitos especificos exixidos.

Non poderan participar nesta convocatoria as persoas que estiveran contratadas polo Concello de Santiago durante
mais de vinte e catro (24) meses nun periodo de trinta (30) meses, sumada a totalidade ou parte do tempo desta contrata-
cién, con ou sen solucién de continuidade, para o mesmo ou diferente posto de traballo, mediante dous ou mais contratos
temporais, na mesma ou diferente modalidade contractual, aos efectos do previsto no artigo 15.5 do texto refundido da Lei
do Estatuto dos Traballadores, aprobado polo Real decreto lexislativo 2/2015, do 23 de outubro.

Todos os requisitos deberan posuilos as aspirantes tanto no momento da seleccion como no da formalizaciéon do
contrato como persoal laboral temporal do Concello de Santiago.

TERCEIRA. Preseleccion de aspirantes

De conformidade co artigo 8 da Orde do 18 de decembro de 2025, para a seleccion das aspirantes o Concello de San-
tiago contactara coa Oficina de Emprego asignada e presentara a correspondente oferta de emprego a partir da publicacion
desta convocatoria e bases no Boletin Oficial da Provincia, solicitando unha relacién de candidatas segundo os requisitos
de perfil profesional precisos para os postos desta convocatoria.

A seleccion definitiva das traballadoras realizarase entre as candidatas que remita o dito organismo. Non se
admitira ningunha candidata que non sexa preseleccionada e convocada polo Servizo Publico de Emprego. Unha vez
recibida a relacién de candidatas, o Concello de Santiago contactara con elas para verificar o seu interese en partici-
par no programa.

CUARTA. Publicidade

1. Unha vez publicadas no Boletin Oficial da Provincia, as bases do proceso de seleccion estaran a disposicion das
persoas interesadas na paxina web municipal (www.axencialocaldecolocacion.org).

2. Os anuncios do procedemento de seleccion publicaranse no taboleiro de anuncios e na paxina web da Axencia Local
de Colocacion do Concello.

QUINTA. Contido e desenvolvemento do proceso selectivo
O proceso de seleccion das candidatas, unha vez remitidas pola Oficina de Emprego, realizarase en duas fases.
a) Primeira fase: entrevista persoal (maximo 5 puntos)

Consistira nunha entrevista persoal as candidatas para valorar a sua predisposicion (actitude e motivacion) para o
desenvolvemento do posto ofertado, as competencias (aptitude e capacitacion) para o dito desenvolvemento e a empre-
gabilidade das persoas preseleccionadas pola Oficina de Emprego. Para iso, o tribunal fara unha serie de preguntas para
valorar a predisposicion e as competencias que se consideran necesarias para acceder ao posto. A puntuacion minima para
pasar a fase de baremacion das circunstancias sociais e formativo-laborais é de dous puntos e medio (2,5).

items que se valoran Puntuacion maxima
Predisposicion: actitude e motivacion 2
Competencias: aptitude e capacitacion para o posto 2
Empregabilidade 1

A cualificacion desta fase obterase sumando as puntuaciéns outorgadas por cada membro do tribunal a cada aspirante

e dividindo a suma polo nudmero total de membros do tribunal. O cociente resultante sera a puntuacion da aspirante na
entrevista.

b) Segunda fase: valoracion de criterios sociais e formativo-laborais

Dado o programa do que se trata, o colectivo ao que se dirixe e as suas caracteristicas especiais, nesta fase valora-
ranse 0s criterios sociais e os criterios formativo-laborais das candidatas.

Criterios sociais (ata 8 puntos):

Criterio Acreditacion Puntos
Perceptora da prestacion periddica para vitimas de violencia de xénero Resolucion favorable de concesion 2,00
Perceptora da RISGA con proxecto de insercion de caracter laboral Informe dos servizos sociais 2,00
Maior de 45 anos - 2,00
Cargas familiares: 1 persoa a cargo / 2 / 3 / 4 ou mais Certificado de convivencia 1,00/1,50/ 2’21(;/336%(;

Criterios formativo-laborais (ata 10 puntos):

1. Certificados de profesionalidade directamente relacionados coa ocupacion: 0,25 puntos por certificado, ata un maxi-
mo de 1,00 punto. Acreditaranse mediante o certificado, diploma ou titulo correspondente.

2. Formacion complementaria: cursos de especializacion e formacion continua en materias relacionadas coas funcions
do posto, ata un maximo de 4,00 puntos:

0 Cursos de 30 a 49 horas: 0,10 puntos (maximo 1,00).

0 Cursos de 50 a 99 horas: 0,20 puntos (maximo 1,00).

o0 Cursos de 100 a 500 horas: 0,30 puntos (maximo 1,00).
0 Cursos de mais de 500 horas: 0,50 puntos (maximo 1,00).

Acreditaranse mediante certificacion, diploma ou titulo. S6 se valorara a formacién convocada, impartida ou homo-
logada polas administracions publicas, universidades, colexios profesionais, organizaciéns sindicais e camaras de

comercio. Non se valoraran os cursos nos que non se especifiguen as horas de duraciéon ou o nimero de créditos.
Cando o documento especifique a duracién en créditos, sen indicar outra cousa, 1 crédito equivalera a 10 horas e 1
crédito ECTS a 25 horas.

3. Experiencia profesional en tarefas directamente relacionadas co posto convocado: 0,10 puntos por mes na Ad-
ministracion publica ou na empresa privada, ata un maximo de 5,00 puntos. Acreditarase mediante vida laboral
actualizada e copia do contrato de traballo ou certificado de empresa; no caso de traballadoras auténomas, copia
do contrato de servizos e alta no réxime correspondente da Seguridade Social; no caso de traballadoras publicas,
certificacion da Administracién na que prestou servizos, co posto desempenado e o computo total de dias, meses
ou anos traballados.

As persoas preseleccionadas pola Oficina de Emprego e interesadas en participar nesta convocatoria deberan pre-
sentar a instancia de solicitude e de méritos alegados conforme ao modelo do anexo 1, acompanada da documentacion
necesaria para acreditar os criterios sociais e formativo-laborais. Poderan presentala directamente na Axencia Local de
Colocacion do Concello de Santiago de Compostela, de 9:00 a 14:00 horas.

SEXTA. Tribunal cualificador
1. O tribunal encargado da seleccion estara integrado por cinco (5) membros: presidente/a, secretario/a e tres vogais.

2. A seleccion das traballadoras realizaraa un grupo mixto constituido a tal fin por representantes da Concellaria de
Emprego do Concello de Santiago e polo titor/a de referencia e a persoa técnica de ofertas da correspondente
oficina de emprego.

3. A composicion nominal do tribunal axustarase ao disposto no artigo 60 do texto refundido da Lei do Estatuto Basico
do Empregado Publico, aprobado polo Real decreto lexislativo 5/2015, do 30 de outubro, e aprobaraa [0 érgano
competente conforme ao acordo de delegacion da Xunta de Goberno Local do 19 de outubro de 2026, a confirmar],
con publicacion na paxina web da Axencia Local de Colocacion.

4. 0O tribunal non podera constituirse nin actuar sen a asistencia de, polo menos, tres dos seus membros.

5. Os membros do tribunal deberan absterse de intervir, e comunicarllo @ autoridade convocante, cando concorran
neles algunha das circunstancias previstas no artigo 23 da Lei 40/2015, do 1 de outubro, de réxime xuridico do
sector publico. As persoas interesadas poderan promover a sua recusacion de acordo co artigo 24 da mesma lei.

6. O tribunal resolvera por maioria de votos dos membros presentes todas as dubidas e propostas que xurdan na apli-
cacion destas bases. Estara facultado para resolver as cuestions que se susciten durante a valoracion dos méritos
e para adoptar as medidas necesarias para garantir a debida orde do proceso en todo 0 non previsto nestas bases.
Os seus acordos seran impugnables nos supostos e na forma establecidos na Lei 39/2015, do 1 de outubro, do
procedemento administrativo comun das administracions publicas.

7. O tribunal podera dispofier a incorporacion de asesores especialistas, con voz e sen voto, cando a natureza ou as circuns-
tancias asi 0 aconsellen. Os asesores limitaranse a prestar a sua colaboracion nas suas especialidades técnicas.

SETIMA. Cualificacions e proposta do tribunal

1. Por cada aspirante, o tribunal cubrira unha ficha individual de puntuacién, que se incorporara como anexo a acta
correspondente, coa seguinte estrutura:

o Entrevista persoal: puntuacion en predisposicion (0-2), competencias (0-2) e empregabilidade (0-1), e puntua-
cion total resultante.

o Criterios sociais: puntuacién en cada concepto da base QUINTA.b) (carencia de rendas, prestacién por violencia
de xénero, RISGA, maior de 45 anos e cargas familiares), con indicaciéon do documento acreditativo no que se
apoia.

o Criterios formativo-laborais: puntuacion en certificados de profesionalidade, formacién complementaria e expe-
riencia profesional, con indicaciéon do documento acreditativo de cada un.

o Puntuacién total, resultante da suma de todos os apartados.

As fichas individuais de todas as aspirantes formaran parte da acta, que debera ir asinada por todos os membros
do tribunal presentes na sesion, con indicacion expresa dos seus nomes e apelidos.

2. Finalizada a entrevista e a valoracion dos criterios sociais e formativo-laborais, o tribunal fara publica a relacién
provisional de aspirantes que superaron o proceso selectivo, coa cualificaciéon de cada unha.

3. As candidatas disporan dun prazo de dous (2) dias habiles para formular as reclamaciéns que consideren oportunas.
Transcorrido ese prazo, a relacion elevarase a definitiva e publicarase a acta final de seleccién.

4. A cualificacion final serd a suma das puntuacions obtidas na entrevista persoal e na valoracion dos criterios sociais
e formativo-laborais. En caso de empate, resolverase atendendo a: 1°) maior puntuacion nos criterios sociais; 2°)
maior puntuacion na entrevista; 3°) maior puntuacién nos méritos formativo-laborais. Se persiste o empate, resolve-
rase mediante unha proba que decidira o tribunal.

5. O tribunal elevara a relacién a [0 6rgano competente conforme ao acordo de delegacion da Xunta de Goberno Local
do 19 de outubro de 2026, a confirmar], coa proposta de contratacion das candidatas que obtivesen a maior pun-
tuacioén final.

6. As persoas seleccionadas remitiranse a Secretaria Xeral da Igualdade (Subdireccion Xeral para o Tratamento da
Violencia de Xénero) para comprobar que cumpren o requisito de pertenza ao colectivo ao que se dirixe este proceso
selectivo. A persoa que non obtena a validacion da Subdireccion Xeral non podera ser contratada; nese caso, formu-
larase proposta adicional a favor da candidata que a siga na orde de puntuacion.

7. As persoas seleccionadas que non se presenten o dia no que sexan convocadas para a sinatura do contrato, agas
nos casos de forza maior, non poderan ser contratadas. Nese caso, formularase proposta adicional a favor da can-
didata que as siga na orde de puntuacion.

8. Coas aspirantes que superen o proceso pero non resulten seleccionadas, por orde descendente de puntuacion, o tri-
bunal elevara proposta para formar unha lista de reserva para cubrir posibles renuncias, baixas, vacantes temporais
ou circunstancias sobrevidas durante o desenvolvemento do programa.

OITAVA. Incompatibilidades

O réxime de incompatibilidades sera o previsto na Lei 53/1984, do 26 de decembro, de incompatibilidades do persoal
ao servizo das administracions publicas, e no seu regulamento de desenvolvemento.

NOVENA. Caracter vinculante das bases

As bases desta convocatoria vinculan a administracién municipal, o tribunal cualificador e as aspirantes que participen
no proceso selectivo.

DECIMA. Incidencias

O tribunal cualificador queda facultado para interpretar as bases da convocatoria e para resolver cantas dubidas e
incidencias presente a sua aplicacidon, e podera adoptar os acordos necesarios para a boa orde e o desenvolvemento do
proceso selectivo.

DECIMO PRIMEIRA. Réxime xuridico

O proceso selectivo regularase polo disposto nestas bases e, no non previsto nelas, polo establecido na lexislacion
vixente que resulte de aplicacién. As bases da convocatoria e cantos actos administrativos deriven delas e das actuacions
do tribunal poderan ser impugnados nos casos e na forma establecidos na Lei 39/2015, do 1 de outubro, do procedemento
administrativo comun das administraciéons publicas. A Administracion local tamén podera, se € o caso, revisar as resolu-
ciéns do tribunal conforme ao previsto na citada lei.

En Santiago de Compostela a vintenove de outubro de 2026
Asinado: Goretti Sanmartin Rei

Alcaldesa do Concello de Santiago de Compostela

ANEXO 1. Instancia de presentacion de méritos

PROGRAMA MUNICIPAL DE CONTRATACION TEMPORAL PARA O FOMENTO DA CONTRATACION DE MULLERES QUE SO-
FREN VIOLENCIA DE XENERO DO CONCELLO DE SANTIAGO DE COMPOSTELA 2026

Nome

Apelidos

DNI

Data de nacemento

Enderezo

Teléfono

Correo electrénico

Posto ao que se opta

DECLARO:

Reunir os requisitos sinalados nas bases reguladoras do proceso de seleccion para a contratacion de persoas ao
abeiro do programa municipal de contratacion temporal para o fomento da contratacion de mulleres que sofren
violencia de xénero do Concello de Santiago de Compostela 2026.

Posuir a capacidade funcional para o desempeno das tarefas habituais do posto, e non padecer enfermidade nin
estar afectada por ningunha limitacion fisica ou psiquica incompatible co desempeno das correspondentes funcions.
Non estar separada mediante expediente disciplinario do servizo de calquera Administracion publica ou dos 6rganos
constitucionais ou estatutarios das comunidades auténomas, nin atoparme en inhabilitacion absoluta ou especial
para empregos ou cargos publicos por resolucion xudicial. No caso de ser nacional doutro Estado, non atoparme

inhabilitada ou en situacion equivalente nin ser sometida a sancion disciplinaria ou equivalente que impida, no meu
Estado, nos mesmos termos, o acceso ao emprego publico.

Non estar incursa en ningunha das causas de incompatibilidade do persoal ao servizo das administraciéns publicas
determinadas pola lexislacion vixente.

Asi mesmo, AUTORIZO a Administracién actuante para tratar os meus datos persoais para o desenvolvemento do
proceso selectivo, para acceder ao certificado de convivencia co obxecto de valorar a unidade familiar e para solicitar ao
SEPE o certificado de situacion de desemprego.

Santiago de Compostela, de de 2026
Asdo.:

SRA. ALCALDESA DO CONCELLO DE SANTIAGO DE COMPOSTELA

